
KUALA LUMPUR 27 Nov. — Pengarah Pilihan
Raya Barisan Nasional (BN), Tan Sri Khalil Yaakob
berkata, berdasarkan “bacaan” semasa, BN kini
terlalu jauh mendahului pembangkang untuk sekali
lagi memperoleh mandat rakyat Isnin ini.

Menurutnya, sejak kempen bermula awal minggu
ini, pembangkang sudah kehabisan modal dan
hanya mempertaruhkan dakyah memburuk-buruk-
kan peribadi Datuk Seri Dr. Mahathir Mohamad.

“Ceramah dan lawatan, Perdana Menteri akan
sempurna malam ini. Tak ada yang perlu dibimba-
ngkan.

“BN bersedia untuk memenangi majoriti lebih
dua pertiga,” katanya yang juga Setiausaha Agung
UMNO ketika dihubungi hari ini. v

Menurut Khalil, BN kini memperhebatkan usaha
‘memujuk’ pengundi senyap, yang aktif menyokong
BN secara diam, keluar beramai-ramai membuang
undi.

Kata beliau, aspek logistik bagi memudahkan
orang ramai ke pusat-pusat pengundian diberi
tumpuan utama.

“Kita turut berjaga-jaga jika ada kekacauan yang
cuba dicetuskan pembangkang yang dalam keadaan
terdesak sekarang,” katanya.

Ditanya peluang di Kedah, Perlis, Terengganu
dan Kelantan, Khalil memberitahu, BN tidak
menghadapi masalah memperoleh sokongan peng-

undi di empat negeri itu, yang kononnya didakwa
pembangkang lokasi kritikal BN.

“Kita berpuas hati dengan semangat perpaduan
ditunjukkan calon-calon BN di Kelantan.

“Di Terengganu, saya bertemu ramai bekas wakil
rakyat yang tidak terpilih sebagai calon ikhlas
menawarkan bantuan kepada jentera parti. Tidak
macam dulu, perlu dipujuk tetapi sekarang sukare-
la,” katanya.

Di Kedah dan Perlis, tegasnya, walaupun pemba-
ngkang meningkatkan usaha menawan negeri itu,
BN percaya persediaan rapi yang dibuat akan
menggagalkan misi mereka.

Mengenai isu yang dicetuskan oleh pembangkang,
katanya, pakatan terbabit kini beralih kepada
kempen menyebarkan surat memburukkan BN
yang kononnya ditandatangani pemimpin UMNO
bagi meraih simpati pengundi.

“Semua ini dilakukan untuk mengelirukan rak-
yat,” katanya.

Bagaimanapun, kata Khalil, BN tidak menghada-
pit masalah membanteras gejala ini kerana “pengun-
di BN mempunyai komitmen tinggi yang ditunjuk-
kan dengan keluar beramai-ramai mengundi.”

